
ANGHOMEALLIANCE

Ang Hands Off Mother Earth (HOME) Alliance ay isang
malawak na alyansa ng mga grupo mula salipunang sibil,
kasama ang mga organisasyon ng mga katutubo, mga
frontline communities (komunidad na nasaunahan ng
mga epekto ng krisis sa klima), at mga organisasyong
tumutugon sa karapatang pantao, hustisyang pangklima
(climate justice), hustisyang pangkasarian (gender
justice), karapatan ng mga katutuho, at lumalabhan sa
lahat ng porma ng agresyon.



https://handsoffmotherearth.org/

Sama-sama nating itinatakwil ang lahat ng anyo ng
geoengineering dahil huwad ang mga pangako nito at nagsisilbi
ito bilang mapanganib na panlihis ng atensyon, mula sa mga
tunay na solusyong ating kailangan upang tunay na matugunan
ang krisis sa klima at saribuhay (biodiversity).

Mahalaga ang malusog na ekosistema sa kapakanan ng lahat
ng lipunan at buhay sa Daigdig. Ang geoengineering — ang
malawakan at sinasadyang teknolohikal na pagmamanipula

sa kalupaan, karagatan at kalangitan — ay magdudulot ng
mapaminsalang epekto sa mga komunidad, karapatang pantao,
ekosistema, at saribuhay.

ANGINANG KALIKASAN ANGATING
PINAGSASALUHANG TAHANAN. HINDI
DAPATLAPASTANGANIN ANG KANYANG
TERITORYAL NAINTEGREDAD AT MGA
KARAPATAN, SAPAMAMAGITANNG MGA
EKSPERIMENTONG GEOENGINEERING O
PAGPAPATUPAD NG MGA TEKNOLOHIYANG
MAY KINALAMAN SA GEOENGINEERING
(GEOENGINEERING TECHNOLOGIES).

Itinatakwil natin ang geoengineering bilang kasangkapan ng
mapangwasak na fossil economy, at bilang isang kalkuladong
paraan upang itaguyod at panatilihin ang isang bigong sistemang
pang-ekonomiya. Itinatakwil natin ang geoengineering bilang
mapanganib na panlihis ng atensyon mula sa kinakailangang
agarang pagbabawas ng emisyon at mga solusyong nakabatay-
sa-karapatan (rights based) na tumutugon sa ugat ng krisis sa
klima, saribuhay, at polusyon.

Tayo ay mapagpasyang nakatuon sa pangangalaga sa Inang
Kalikasan at pagtatanggol ng kanyang mga karapatan, teritoryo,
at mamamayan, laban sa mga mapanganib na pagtatangkang
manipulahin at kontrolin ang klima at ang mahahalagang proseso
ng Daigdig.



ANGATING PANAWAGAN
SAMGA GOBYERNO
AT PAMPUBLIKONG

INSTITUSYON

Dahil sa matinding mga panganih na dinadalang
geoengineering, ipinapanawagan ng HOME Alliance
at ng mgakasapi nito samga gohyerno at institusyong

pampubliko na:

Itaguyod ang

Itaguyod at ipatupad ang
moratoryum sa lahat ng anyong
geoengineering

sa ilalim ng Convention on Biological

Diversity (CBD), na ipinatutupad mula pa

noong 2010 at muling pinagtibay noong
2024.

sa lahat ng anyo ng geoengineering at
tiyaking inuuna sa lahat ang respeto sa
karapatang pantao, klima, saribuhay,
hustisyang pangkalikasan, at ang
prinsipyong “huwag manakit (do no
harm)”.

Wakasan ang pampubliko
atinstitusyonalna
pamumuhunan, subsidyo, at
iba panginsentibo

sa outdoor research at pagpapaunlad
(outdoor research and development) at
deployment ng lahat ng land, solar, at
marine geoengineering. Tiyaking hindi
sinusuportahan ng mga gobyerno ang
geoengineering sa mga pandaigdigang
negosasyon, polisiya, at mga

4 institusyonal na balangkas (framework).

ang moratoryumng
ipatupad ang agarang
paghawal sa lahat

ng outdoor deployment at
eksperimentong may kaugnayan sa
pandagat (marine) at solar na mga
geoengineering technologies. Ipatigil ang
pagpapaunlad at deployment ng mga
iskemang land-based geoengineering
(nakabatay sa lupa).


http://precautionary principle
https://www.cbd.int/climate/geoengineering
https://www.cbd.int/climate/geoengineering
https://www.cbd.int/doc/c/0e90/5901/8f0161248348f0f8de760f20/cop-16-l-24-en.pdf
https://www.cbd.int/doc/c/0e90/5901/8f0161248348f0f8de760f20/cop-16-l-24-en.pdf

Kilalanin at respetuhin ang
likas, kolektibo, ligal, at
politikal na karapatanng mga
katutubo

kasama na ang kanilang karapatan

sa malaya, nauuna, at mapag-

alam na pahintulot (Free, Prior, and
Informed Consent o FPIC), ang kanilang
karapatang magpasya sa sarili (Right
to Self-Determination) at ang kanilang
mga katutubong legal na tradisyon,
kaugalian, at etikal na paninindigan
laban sa geoengineering technologies.
Nilalabag ng geoengineering ang
pananaw sa daigdig ng mga katutubo at
ang kanilang mga batas, na nakabatay
sa likas na mga relasyon sa pagitan ng
tao at lupain, katubigan, himpapawid at
kalangitan, saribuhay, at iba pang likas
na pananagutan sa ilalalim ng kanilang
kaugalian.

Pagtibayin at suportahan
ang isang internasyunalna
kasunduan sa hindi paggamit
ng solar geoengineering

na kumikilala na ang teknolohiyang
ito ay imposibleng pamahalaan,

at magbabawal sa deployment at

iba pang aksyon tulad ng outdoor
experimentation, pagkuha ng patent,
paggamit ng kaban ng bayan, at lahat
ng promosyon sa mga pandaigdigang
organisasyon.

Itigil ang pagpapaunlad ng mga
hagong carhon market

dahil sa likas nitong depekto at sa
napatunayan nang kabiguan nitong
kontrolin ang epekto at tugunan ang
ugat ng krisis sa klima. Bawiin at
buwagin ang mga umiiral na carbon
market at offsetting schemes. Habang
hindi pa nakakamit ang mga ito, tiyaking
ang geoengineering technologies ay hindi
magiging kwalipikado sa offsetting.

Agarang higyang prayoridad
ang tunay, mapaghago,
nakabatay-sa-karapatan, at
makatarungan-sa-kasarian
(gender-just) namga solusyon
sa krisis saklima

kabilang ang mabilis, pantay, at
pinopondohang pag phase-out ng fossil
fuels, pagbabawas ng greenhouse

gas emissions, at pagbayad sa
utang-pangklima (climate debts) ng
mayayamang bansa batay sa kanilang
makasaysayang pananagutan.
Suportahan ang maraming
disentralisado, magkakaiba, at handa
nang ipatupad na pamamaraan sa
makatarungang mga transisyon

(just transitions) at sustenable sa
lipunan at kalikasan na produksyon

at pagkunsumo, na nakatuon sa
pagkakapantay-pantay, nakasasapat, at
para sa kabutihan ng lahat.


https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf

ANGMGA EPEKTONG
MGA GEOENGINEERING
TECHNOLOGIES

Tumutukoy ang geoengineering sa malakihan at sinasadyang
paggamit ng teknolohiya upang manipulahin ang
panghimpapawid, panlupa, at pandagat na mga sistema

ng Planeta upang pagtakpan ang ilan samga sintomas ng
climate change.



SOLAR GEOENGINEERING

Ang Solar geoengineering (kilala rin bilang Solar Radiation
Modification — SRM) ay ang mga pagtatangka na bawasan ang
init mula sa araw sa pamamagitan ng sadyang pagpaparumi

ng alangaang o stratosphere gamit ang mga nakasisilaw na
butil-butil o artipisyal na pagmamanipula sa mga ulap. Ang.

mga interbensyong teknolohikal na ito na antas-planeta at
sumasaklaw sa maraming henerasyon ay likas na unpredictable
at may panganib na lalo pang i-destabilisa ang sa kasalukuya'y
dispalinghadong sistemang pangklima, na may kaakibat na

mga bago at mas malalang epekto. Dahil sa likas na katangian
nito, tanging sa pamamagitan ng malakihan at matagalang
deployment masusukat ang bisa ng solar geoengineering
technologies sa klima ng daigdig. Sa oras na lumitaw ang mga ito,
maaaring permanente na at hindi na maibabalik sa dati ang mga
mapaminsalang dulot nito.

Kasama sa mga solar geoengineering technologies ang

Stratospheric Marine Cloud Cirrus
Aerosol Injection Brightening Cloud Thinning
(SAI) (2 (MCB) (2 (ceniz


https://doi.org/10.1057/s41301-019-00211-6
https://doi.org/10.1057/s41301-019-00211-6
https://doi.org/10.1057/s41301-019-00211-6
https://doi.org/10.1057/s41301-019-00211-6
https://www.geoengineeringmonitor.org/technologies/marine-cloud-brightening
https://www.geoengineeringmonitor.org/technologies/marine-cloud-brightening
https://www.geoengineeringmonitor.org/technologies/marine-cloud-brightening
https://www.geoengineeringmonitor.org/technologies/stratospheric-aerosol-injection
https://www.geoengineeringmonitor.org/technologies/stratospheric-aerosol-injection
https://www.geoengineeringmonitor.org/technologies/stratospheric-aerosol-injection
https://www.geoengineeringmonitor.org/technologies/cirrus-cloud-thinning
https://www.geoengineeringmonitor.org/technologies/cirrus-cloud-thinning
https://www.geoengineeringmonitor.org/technologies/cirrus-cloud-thinning

MARINE GEOENGINEERING

Ang marine geoengineering ay tumutukoy sa mga pagtatangkang
malawakang manipulahin ang kemikal at/o biyolohikal na
katangian ng mga karagatan ng mundo. Naglalayon ang
karamihan sa marine geoengineering technologies na dagdagan
ang dami ng CO, na nakaimbak sa karagatan (Carbon Dioxide
Removal — CDR). Sinusubok naman ng iba na isagawa ang solar
geoengineering sa dagat, sa pamamagitan ng pagpapaputi

sa ibabaw ng karagatan at mga ulap sa baybayin. May iba
namang mga mungkahi na pakapalin ang yelo sa dagat (sea ice)
0 ang pagtayo ng malalaking panghadlang sa ilalim ng dagat
(underwater barriers) upang mapigilan ang pagdulas patungong
dagat ng mga glacier o ilog na gawa sa yelo. Lahat ng mga
panukalang ito ay malakihang panghihimasok sa maselang
ekosistema na ngayon pa lamang ay hirap nang humaharap

sa labis na pangingisda, polusyon, climate change, at ang
pagtatatag ng dambuhalang mga bagong industriya na may
malaking iiwang bakas sa baybayin at karagatan.

Maaaring magdulot ng mabigat na kahihinatnan sa mga
baybayin sa komunidad, saribuhay sa karagatan, food chains,
pangisdaan, at maging sa natural na kakayahan ng dagat na
sipsipin at mag-imbak ng carbon, ang ganitong mga uri ng
panghihimasok sa karagatan. Mahalagang tandaan, na wala

pa sa mga paraang ito ang napatunayan nang epektibo sa
pangmatagalang pag-alis at pag-imbak ng CO, at wala ring
maaasahang paraan upang mapatunayan at masuri ang aktwal
na dami ng CO, na maitatabi at maiimbak.

Kasama sa marine geoengineering technologies ang

Ocean OceanAlkalinity Industrial seaweed Arcticlce

https://www.geoengineeringmonitor.org/technologies/ocean-alkalinity-enhancement
https://www.geoengineeringmonitor.org/technologies/seaweed-farming-and-biomass-sinking
https://www.geoengineeringmonitor.org/technologies/seaweed-farming-and-biomass-sinking
https://www.geoengineeringmonitor.org/technologies/ocean-fertilisation
https://www.geoengineeringmonitor.org/technologies/ocean-fertilisation
https://www.geoengineeringmonitor.org/technologies/ocean-fertilisation
https://www.geoengineeringmonitor.org/technologies/seaweed-farming-and-biomass-sinking
https://www.geoengineeringmonitor.org/technologies/ocean-alkalinity-enhancement
https://www.geoengineeringmonitor.org/technologies/ocean-alkalinity-enhancement
https://www.geoengineeringmonitor.org/technologies/surface-albedo-modification
https://www.geoengineeringmonitor.org/technologies/surface-albedo-modification
https://www.geoengineeringmonitor.org/technologies/surface-albedo-modification

LAND-BASED GEOENGINEERING

Ang Land-based geoengineering technologies naman ay
pangunahing nakatuon sa malakihang pagmamanipula at
pagbabago sa lupain at mga panlupang ekosistema upang
mapahusay ang pag-iimbak nito ng carbon. Madalas na
ginagamit ang mga ito kasama ang Carbon Capture and Storage
(CCS)' na may kaakibat ding mga panganib tulad ng pagtagas,
kontaminasyon, at aksidente. Nangangailangan din ang mga ito
ng malaking dami ng enerhiya at paggamit ng mga nakalalasong
mga kemikal. Nakatuon naman ang iba namang anyo ng land-
based geoengineering technology sa pagpapataas ng surface
reflectivity o kakayahan ng lupa na ibalik ang sikat ng araw

sa kalawakan bilang anyo ng Solar Radiation Modification.
Nagbabanta ang napakalaking dami ng enerhiya at lupain

na kinakailangan ng land-based geoengineering technology ng
panganib sa saribuhay, produksyon ng pagkain, kabuhayan, at
marami pang ibang epekto.

1. Bagamat hindi itinuturing na geoengineering technology ang Carbon Capture and Storage
(CCS) at Carbon Capture Use and Storage (CCUS), maaari pa rin silang makatulong sa
pagpapatupad ng ilang porma ng geoengineering, tulad ng BECCS.

Kasama sa mga land-based geoengineering technology ang

https://www.geoengineeringmonitor.org/technologies/beccs
https://www.geoengineeringmonitor.org/technologies/beccs
https://www.geoengineeringmonitor.org/technologies/beccs
https://www.geoengineeringmonitor.org/technologies/beccs
https://www.geoengineeringmonitor.org/technologies/enhanced-weathering
https://www.geoengineeringmonitor.org/technologies/enhanced-weathering
https://www.geoengineeringmonitor.org/technologies/enhanced-weathering
https://www.geoengineeringmonitor.org/technologies/biochar
https://www.geoengineeringmonitor.org/technologies/biochar
https://www.geoengineeringmonitor.org/technologies/direct-air-capture
https://www.geoengineeringmonitor.org/technologies/direct-air-capture
https://www.geoengineeringmonitor.org/technologies/direct-air-capture
https://www.geoengineeringmonitor.org/technologies/direct-air-capture

IPAGTANGGOL SIINANG
KALIKASASAN! ITAKWIL
ANG GEOENGINEERING!

Bagamat ang krisis sa klima ang isa sa pinakamabigat na
hamon ng sangkatauhan, hindi natin maaaring bigyang
katwiran ang pagtugon dito gamit ang haka-haka,
teknolohikal, at mapaghalatkayong “solusyon” na kasing
panganibh - o baka mas mapanganib pa - sa epekto ng climate
change. Hindi natin kayang kumpunihin ang “sirang klima” sa

pamamagitan ng lalo pang pagsira dito.

Maraming rason upang itakwil ang geoengineering:

Hindi maaaring subukin ang
geoengineering

Upang epektibong malaman at masukat
ang mga inaasahan at di-inaasahang
epekto sa klima at pinsala, kailangang
subukan sa napakalaking antas at
napakahabang panahon na tulad na
ng aktwal na deployment ang ilang
geoengineering technologies, tulad

ng SRM at marine geoengineering
technology. Kung gayon, magiging
isang laboratoryo ang daigdig at
posibleng permanente na ang mga
mapaminsalang epekto. ltinutulak

ng maliitang mga eksperimento ng
geoengineering ang pag-unlad ng
teknolohiya at ginagawang katanggap-
tanggap ang ideya na may papel

ang mga pamamaraang ito. Isa itong
madulas na bangin (slippery slope)
tungo sa mas mas malalaking mga
eksperimento hanggang deployment.

Hindi napamamahal@?’fﬁg
geoengineering, at ang mga
epekto nito ay hindikayang
kontrolin

Ipinagpapalagay ng geoengineering
na may kapasidad ang mga tao na
pamahalaan ang mga natural na
sistema ng Daigdig sa kabila ng
pagiging kumplikado at unpredictable
ng mga ito. Mataas ang posibilidad
na magreresulta sa malala at

hindi inaasahang mga epekto, ang
pagmamanipula ng kumplikado at
‘di lubos pang nauunawaang mga
sistema ng Daigdig, katambal ang
mga potensyal para sa mechanical
failure, pagkakamali ng mga tao,
marahas na interbensyon, natural na
pinsala, pagbabawas ng pondo, at
nagbabagong politika.



Kinakailangang malakihan
ang deployment

pang magkabisa sa klima ang

anumang paraan ng geoengineering,
kinakailangang malakihan — sa
sasaklawing lugar at haba ng panahon

— ang deployment nito. Magreresulta ito
ng malalaki at hindi na maibabalik pang
mga epekto na pinakamararanasan ng
Global South at mga Rehiyong Artiko.
Imposibleng makontrol ang deployment sa
ganito kalaking antas.

Kinakailangang tuloy-tuloy na i-deploy
nang daan-daang taon sa antas ng buong
planeta ang Sun-dimming Stratospheric
Aerosol Injection dahil nananatili ang
carbon dioxide sa atmospera ng daan-
daan at posibleng libo-libong taon.
Nangangailangang i-deploy nang
malawakan — posibleng abot sampung
porsyento ng ibabaw ng karagatan nang
maraming dekada — ang ilang pandagat
na pamamaraang CDR tulad ng OAE
upang makapagkamit ng signipikanteng
epekto sa klima. Sinasabi ng ilang mga
pag-aaral, na mangangailangan ang
malawakang deployment ng BECCS

ang paggamit ng 80 hanggang 700
milyong ektarya ng lupa sa mundo para
sa pagtatanim ng kinakailangan para sa
bioenergy. Ang lawak ng lupaing ito ay
katumbas ng isa hanggang dalawang
beses na sukat ng India.

Nililihisng geoengineering ang
ating atensyon mula samga
tunay na solusyon

Sa halip na tugunan ang pagbabawas
ng greenhouse gas emissions

at pagphase-out ng fossil fuels,
nagbibigay ng palusot para sa mga
bansang mataas ang emisyon at

mga industriyang sanhi ng polusyon
ang ilusyon na kayang “ayusin” ng
geoengineering technologies ang krisis
sa klima. Dahil dito, maaaring hindi
maabot ng mundo ang kumikipot

na oportunidad para sa tunay at
napapanahong pagbabagong
panlipunan. Nagbababala tayo sa
pandaigdigang komunidad na sa
paglalaan ng atensyon at rekurso
tungo sa geoengineering technologies at
outdoor research, may panganib na ang
mga rekurso, pananaliksik, at suporta ay
maipagkait mula sa tunay at batay-sa-
karapatang pamamaraang mitigasyon
at pag-aangkop na tumutugon sa pinag-
uugatang dahilan ng krisis sa klima.

Magdudulot ng hindi
pagkakapantay-pantay sa
pagitan ng mga henerasyon,
ang geoengineering

Magdudulot ng hindi na maibabalik na
epekto sa mamamayan at sa planeta
ang deployment ng geoengineering at
magkakaroon ito ng mapalawig na
epekto hanggang sa mga susunod na
mga henerasyon. Nanganganib na
magpirmihang hindi na maibabalik na
pinsala at lumabag sa karapatan ng
mga bata at susunod na henerasyon,
ang pag-asa sa mga ispekulasyon

ng geoengineering technologies o ang
kabiguang kontrolin o ipagbawal ang
mgaiito. 1


http://www.gesamp.org/site/assets/files/1996/rs98e-1.pdf
http://www.gesamp.org/site/assets/files/1996/rs98e-1.pdf
http://www.gesamp.org/site/assets/files/1996/rs98e-1.pdf
https://www.sciencedirect.com/science/article/pii/S221462962300213X
https://www.sciencedirect.com/science/article/pii/S221462962300213X

Papalalain ng geoengineering
ang kolonyalismo, hindi
pagkakapantay-pantay, at
kawalang-katarungan

Malamang na papaburan ng lahat

ng porma ng geoengineering ang

mga nasa kapangyarihan, maging ito
man ay korporasyon o gobyerno ng
mayayamang mga bansa. Kadalasan,
binubuo at pinapatent sa Global

North ang mga susing teknolohiya na
kalauna'y ipinapataw sa Global South.
Sinusundan ng pagtutulak para sa mga
teknolohiyang ito ang nakaugat nang
mga pamamaraan ng kolonyalismo
kasama na ang kooptasyon ng mga
stakeholder mula sa mga “bulnerableng
bansa” tulad ng mga lider-kabataan,
mga katutubo, pang-akademikong
institusyon, at opisyal ng gobyerno. Sa
katunayan, lumilikha laomang ang mga
teknolohiyang ito ng pagkakataong
magnegosyo ang maliit na elite

at nagbibigay ng dahilan upang
mapanatili ang kasalukuyang hindi
makatarungang modelo ng ekonomiya.

Maapektuhanng
geoeingineering ang mga
kahuhayan at ekosistema

Malawakan ang mga negatibong
epekto ng iba’t ibang geoengineering
technologies kasama na ang pagbabago
sa pag-ulan at iba pang mga gawi na
lagay ng panahon, hindi pantay na
paglamig, pagkaubos ng oxygen sa
karagatan at tubig-tabang, pagkasira
sa nutrient cycles, at paghina ng ozone
layer. Magdudulot ito ng kaguluhan

sa ekosistema, kapahamakan sa
saribuhay, at maaapektuhan ang mga
sistema ng pagkain, lupa, at katubigan
saanman. Pinaka-apektado ang mga
katutubo, magsasaka, mangingisda,
mga lokal na komunidad, maliit na
producer ng pagkain, kabataan, at
kababaihan.

Banta ang geoengineering sa
katutubong mamamayan

Kinikilala rin ng Advisory Committee ng
Human Rights Council ang matindi at
disbalanseng epekto ng geoengineering._
sa katutubong mamamayan, dahil

ang kanilang mga lupang ninuno at
teritoryo ay nakaambang gamitin
bilang testing ground. Sila rin ang
direktang masasalanta ng aktwal na
deployment. Nakahain at aktwal nang
naglunsad ng mga eksperimento sa
lupain ng mga katutubo nang walang
malaya,pinangunahan, at pinagliningna
pahintulot, na isang paglabag sa
kanilang mga karapatan. Taliwas

ang geoengineering sa paniniwala at
pananaw ng mga katutubo sa daigdig at
kalikasan, at taliwas din ito sa kanilang
kultural at ispiritwal na pagpapahalaga.



https://www.ciel.org/wp-content/uploads/2024/10/CIEL_briefing_The-Risks-of-Geoengineering_October2024.pdf
https://www.ciel.org/wp-content/uploads/2024/10/CIEL_briefing_The-Risks-of-Geoengineering_October2024.pdf
https://www.ciel.org/wp-content/uploads/2024/10/CIEL_briefing_The-Risks-of-Geoengineering_October2024.pdf
https://docs.un.org/en/A/HRC/54/47
https://docs.un.org/en/A/HRC/54/47
https://docs.un.org/en/A/HRC/54/47

Magreresulta ang
geoengineering ng land and
seagrahbing

Ngayon pa lamang, matindi na ang
hinaharap na presyur ng kalupaan at
baybayin ng Global South at Rehiyong
Arktiko. Papalalain ng CDR ang pag-
agaw sa teritoryo at pang-aabuso

sa karapatang pantao dahil sa laki’t
lawak ng pangangailangannito upang
magkaroon ng epekto sa climate change.
Magdadagdag sa mga presyur na ito
ang mga panukala sa geoengineering,
tulad ng mga teknolohiyang CDR sa
lupa at karagatan na magreresulta

sa mabigat na kahihinatnan sa mga
tao at saribuhay. Ang mga grupong
nasa laylayan ang makakaranas ng
pinakamalalang mga epekto nito.

Magdudulot ng
nakapipinsalang
“termination shock” ang solar
geoengineering

Upang maitago ang epekto ng tuloy-
tuloy na emisyon ng greenhouse gases,
kailangan ng solar geoengineering

ng tuloy-tuloy na deployment. Kung
biglang matigil ang interbensyon dahil
sa digmaan, tunggalian geopolitical,
nakapipinsalang epekto sa sistema

ng panahon, o pagbabago sa politika,
magreresulta ito sa biglaang pagsirit ng
temperatura. Wawasakin ng termination
shock na ito ang mga ekosistema

at mga lipunan na hindi kayang
angkupan ng sibilisasyon. Kung itutuloy
ang deployment ng geoengineering,
maiipit ang mundo sa isang existential
crisis: sa pagitan ng pagharap sa
nakapipinsalang epekto ng tuloy-tuloy
na deployment o ang mas malala pang
kahihinatnan ng termination shock.

Pinahihintulutanng
geoengineering ang iba pang
mga panloloko hinggil saklima,
tulad ng carhon markets

Ang carbon markets ay nagtutulak ng
pagdami ng marine at land-based na
mga eksperimento ng geoengineering.
Maraming mga kumpanya na ang
kumikita sa ispekulasyon sa carbon
offsetting at maging sa mga iskemang
“cooling credit”® ng geoengineering
technologies. Ang offsetting ay isang
“permiso na mag-pollute” na lumilikha
ng mapanganib na ilusyon na ang
modelong pang-ekonomiya na
responsable sa krisis sa klima ay may
kaukulang solusyon sa problema. Para
sa industriya ng fossil fuels at iba pang
sanhi ng polusyon, ang geoengineering
fechnologies ay nagbibigay ng.
oportunidad para sa dagdag na

kita sa pamamagitan ng palitan sa
pandaigdigang carbon_market, habang
inililihis ang atensyon palayo sa mga
pagtatangka na mabawasan ang
emisyon.

2. Ang “cooling credits” ay isang panukalang porma ng
mapanlinlang na “permiso na mag-pollute” na kunwari
ay mababawi ang epekto ng mga emisyon sa pama-
magitan ng pagpapakawala ng mga partikulong mag-
papadilim sa sikat ng araw o pagggamit ng iba pang
anyo ng solar geoengineering. Lubhang problematiko
at mapanganib ang konsepto ng “cooling credits” dahil
babaguhin nito sa pundamental na antas, ang pangu-
nahing sukatan ng pandaigdigang polisiya sa klima at
bubuksan nito ang pinto para sa integrasyon ng solar
geoengineering. Kailangang itakwil ang “cooling credits”
habang ito ay pasimula pa lamang.

Lumalahag ang geoengineering
samgainternasyunal
nakasunduan hinggil sa
pangangalaga ng ating mga
karagatan at saribuhay

Ipinagbabawal ang geoengineering sa
ilalim ng matagal nang moratoryum sa
Convention on Biological Diversity (CBD), na
muling pinagtibay noong Oktubre 2024.
Ipinagbabawal ng London Convention/
London Protocol (LC/LP) ang Ocean
Fertilization (OF) at nagbigay na ito ng
babala ng “malawakan, pangmatagalan,
at malalo” na epekto ng apat pang dagdag
na mga teknik. Marami ring potensyal na
aplikasyong militar ang mga teknik ng
geoengineering at maaaring paglabag ito
sa UN Environmental Modification Treaty
ng 1978. Dagdag pa, ang pagdeploy

ng geoengineering technologies ay

lalabag sa precautionary principle at mga
obligasyon ng mga estado na pigilan ang
transboundary environmental harm, at ang
obligasyon na hindi magkalat ng dumi sa
karagatan sa ilalim ng UNCLOS.

inganib ng gamit-militar
aglalang mga tunggalian
ang geoengineering

Bukod sa kanilang direktang epekto at
hatid na panganib, maaaring maging
sanhi ng di-pagkakaunawaan kung
paano, saan, at kailan i-dedeploy

ang geoengineering technologies.
Halimbawa, ang makaisang-panig

o “small club deployment” ng solar
geoengineering ay maaaring maging
sanhi ng bagong mga tunggalian at
potensyal na mga digmaan, at maaari
ring gamitin ito bilang sandata para
sa malawakang kapinsalaan. Sa
kasaysayan ng sangkatauhan, walang
ebidensya na makapagpapatunay na ang
deployment ng (solar) geoengineering
ay maaaring epektibong pamahalaan sa
loob ng maraming henerasyon. Ligtas
na ipagpalagay na hindi hahayaan

ng mga makapangyarihang bansa,
mga dambuhalang korporasyon, at
mga oligarko ang demokratikong
pamamahala ng deployment ng isang
makapangyarihang teknolohiya.

Nilalabhag ng geoengineering
ang karapatang pantao

Hindi tumutugma ang geoengineering
technologies sa malawak na mga
saklaw ng internasyunal na mga
obligasyon sa karapataang pantao,
kasama na ang kolektibong Karapatan
ng mga Katutubo, Karapatang Mabuhay,
Karapatan sa Malinis, Malusog at
Sustenableng Kapaligiran, Karapatan
ng mga Bata, Karapatan sa Tubig, at
Karapatan sa Pagkain. Inuulit natin
ang babala ng Advisory Committee ng.
Human Rights Council na “seryosong
magiging hadlang sa pagtamasa ng
karapatang pantao ng milyon-milyon o
marahil bilyon-bilyong mamamayan”
ang geoengineering.

Ang ating tirahan, karagatan, atka-
langitan ay hindi laboratoryo para
samapanganih at mapanliniang
namga teknolohlyang saklaw ang

SIGAWNATINSA
MGA GEOENGINEER:
BITAWAN NINYO ANG

INANG KALIKASAN!
(HANDS OFF MOTHER EARTH)






